
Urriaren 2an eta 3an joko dute, hurrenez hurren, Foruen plazan    

 Delaossa eta La Plazuela izango dira Vital Eguna 2026ko buru, hazi egin baita eta doako kontzertuak dakartza gau bitan

•  Vital Fundazioak urtero antolatzen duen ekitaldiak zabaldu egin du bere programazio musikala, eta Estatuko egungo eszenako proiektu nabarmenetako bi bilduko ditu  


Vitoria-Gasteiz, 2026ko uztailak 10.-  Vital Eguna hazi egin da 2026an. Vital Fundazioak antolatutako ekimen horren zortzigarren edizioak programazioa zabaldu du eta, lehen aldiz, doako kontzertuak emango dira gau bitan, Foruen plazan. Delaossa eta La Plazuela izango dira urriaren 2an, 3an eta 4an egingo den hitzorduaren kartelburu nagusiak, eta Arabako hiriburuko erdigunea musikaren, kulturaren eta entretenimenduaren inguruko topagune bihurtuko da berriro.

La Plazuela izango da lehenengo kontzertu-gauaren protagonista, urriaren 2an, ostirala, eta 3an, larunbata, Delaossaren txanda izango da. Kontzertu biak doakoak izango dira.  

Musika-programazioa zabalduz, Vital Egunak beste urrats bat eman du, hasieratik Foruen plaza bete duen ekimena berritzeko. Aurreko edizioek izandako harrera bikainari erantzuteaz gain, aurten zortzigarren ediziora bere ezaugarri nagusietako bati eutsita iritsiko den hitzordua sendotuko du: lehen mailako kultura proposamenak hurbiltzea herritar guztiei.

Delaossa, gaur egungo rap espainiarraren ahots handienetakoa     
Daniel Martínez de la Ossa “Delaossa” Espainiako raparen azken urteetako eragin handiko figura eta ezagunenetakoa bihurtu da. El Palon (Malaga) jaioa eta hazia, Space Hammu kolektiboari lotuta ekin zion bere ibilbideari, idazkera intimoa, narratiboa eta sakonki pertsonala ezaugarri dituen bakarkako karrera garatu aurretik. 

Malagako artistak 3 milioi entzule ditu hilero Spotifyn, eta bere ibilbideko une garrantzitsuenetako bat bizi du La Madrugá argitaratu ondoren, orain arte egin duen lanik pertsonalena eta anbiziotsuena. Hainbat artistaren lankidetza izan du albumak, hala nola Andrés Calamaro, Nicki Nicole, Quevedo eta Recycled J. Iluntasunetik argirako bidaia eraiki du lan horretan Delaossak eta identitatea, oroitzapenak nahiz bere bizi-historia jorratu ditu.

Etapa artistiko horrek asmo handiko bira eta eszenaratze bereziki zaindua duten ikuskizunak ekarri ditu. 2026ko urtarrilean La Madrugá aurkeztu zuen Madrilgo Movistar Arenan eta sarrera guztiak agortu ziren. Vital Egunean izateak aukera emango du Gasteizen Estatuko egungo arlo urbanoko zuzeneko nabarmenetako batez gozatzeko, baita raparen mugak gainditzea lortu duen artista batez gozatzeko ere, gero eta publiko zabalagoarekin konektatzen ari da-eta.

La Plazuela, Granadako sustraiak eta abangoardiako soinua   
La Plazuela Espainiako musika egin berrian sortutako proiekturik berezienetakoa eta ezagunenetakoa da. Manuel Hidalgo Sierra “el Indio” eta Luis Abril Martín “el Nitro” granadarrek osatutako bikoteak nortasun propioa eraiki du Andaluziako eta, bereziki, Granadako kultura herrikoitik abiatuta. Flamenkoa, musika elektronikoa, nu funk eta groove andaluziarrak uztartuta, sustraiak hizkuntza erabat garaikidetik aldarrikatzen dituen proposamenean. Bere lehenengo albuma, Roneo Funk Club, 2023an argitaratu zen eta Espainiako fusio eszena berriaren errebelazio handienetakoa izan zen.

2025ean, La Plazuelak etapa berri bati ekin zion Lugar Nº 0 (D.L.Y) lanaren eskutik, iraupen luzeko euren bigarren lana. Eszenatokien gainean hazteko bereziki pentsatua eta banda oso batek lagunduta, diskoak bikotearen soinu-unibertsoa zabaldu du, testura eta eragin berriak sartuz, flamenkoa eta groove-a alde batera utzi gabe, eta haien soinua berehala ezagutzeko modukoa bihurtu dute.

Taldeak bira garrantzitsu bati ekin dio 2026an, eta azaroan amaituko da, Madrilgo Movistar Arenan. Aurretik, bere zuzeneko emankizuna Foruen plazara iritsiko da, Vital Egunaren barruan, eta bertan, tradizioa eta abangoardia eszenatoki gainean uztartzen dituen proposamena eskainiko du La Plazuelak.

Kulturarako eta entretenimendurako hiru egun
Musika izango da berriz ere Vital Eguna 2026ko ardatz nagusietakoa, baina ez bakarra. Zortzigarren edizioaren programazioak urriaren 2a, 3a eta 4a hartuko ditu, eta kultura diziplina eta formatu ugariren aldeko apustua egingo du berriro. Baieztatutako lehenengo proposamenen artean La Ruina dago, azken urteetako zuzeneko umorezko fenomeno arrakastatsuenetakoa. Ignasi Taltavull eta Tomàs Fuentes buru dituen ikuskizuna ARKABIAra iritsiko da saio esklusibo bitan, urriaren 3an eta 4an, eta sarrerak minutu gutxitan agortu ziren.

Vital Egunak beste proposamen batzuen berri ematen jarraituko du laster, harik eta iraupenean eta edukietan hazi egin den aurtengo edizioaren programazioa osatu arte, bere helburu nagusia ahaztu gabe: Vital Fundazioak Arabako gizartearekin partekatzen duen asteburu ludiko batez gozatzea. 


[image: ]	

Vital Fundazioa | Komunikazioa      945 064 354 / 636 617 821    comunicacion@fundacionvital.eus     www.fundacionvital.eus

image1.png
[
lta[ FUNDAZIOA




image2.jpg




